
• Endurbætur á hafnaraðstöðu í Þorlákshöfn

Forsvarsmenn Sveitarfélagsins Ölfuss hafa á síðustu mánuðum talað fyrir hófsamri 
hugmynd að bættri hafnaraðstöðu í Þorlákshöfn. Njóta þeir fulls stuðnings 
sveitarstjórnarmanna í sýslunni allri sem sjá með framkvæmdinni möguleika og 
tækifæri sem nýtast munu Suðurlandi öllu og ekki síst Árnessýslu.

Bættar hafnaraðstæður í Þorlákshöfn geta haft verulega jákvæð áhrif á öllu 
svæðinu. Þar má nefna jákvæð áhrif á ferðaþjónustu til dæmis með tilkomu 
skemmtiferðaskipa. Þá munu bættar hafnaraðstæður styðja sterklega við landbúnað, 
s.s. með aðfangaöflun og eins hvað varðar framtíðarmöguleika á útflutningi ferskrar 
landbúnaðarvöru.

Það er löngu komið að tímabæru viðhaldi hafnarinnar og á sama tíma kalla aðstæður 
á það að höfnin verði færð til nútímans þannig að hún getið tekið á móti og þjónustað 
stærri skip en hún getur í dag. Með því að fara í þessar viðhaldsframkvæmdir og um 
leið að endurbæta höfnina má segja að verið að sé að slá tvær flugur í einu höggi.

Frumkostnaðaráætlun Vegagerðar gerir ráð fyrir um tveggja milljarða króna kostnaði 
við heildarframkvæmdina en gróflega mætti skjóta á að lífsnauðsynlegur 
viðhaldskostnaður sé um 60% af þessari fjárhæð. Það má því líta svo á að hægt sé að 
bæta hafnaraðstöðuna verulega í Þorlákshöfn fyrir ævintýralega lága fjárhæð.

• Ljósleiðaravæðing dreifbvlisins.

Vegna þróunar í tæknimálum er nauðsynlegt að tryggja fjármuni til uppbyggingar 
alnets í hinum dreifðu byggðum landsins. Sveitarstjórn Grímsnes og Grafningshrepps 
leggur mikla áherslu á að í fjárlögum verði gert ráð fyrir fjármunum í samstarfi við 
sveitarfélögin í þetta nauðsynlega byggðarmál.



Viðhaldsfé veeagerðarinnar.

Sveitarstjórn Grímsnes og Grafningshrepps leggur ríka áherslu á að tryggðir verði 
fjármunir til vegagerðarinnar til viðhalds safn og tengivega. Eins og staðan er í dag 
liggja margir af þessum vegum undir varanlegum skemmdum og eru á köflum orðnir 
hættulegir fyrir umferðina sem um þá fara. Einnig er markaðssetning 
ferðaþjónustunnar um ísland allt árið angi af þjónustuþörf yfir vetrartímann og 
nauðsynlegt að tryggja fjármuni til vetrarþjónustu .

Fjármálaleg samskipti ríkis og sveitarfélaga.

Með samning milli ríkis og sveitarfélaga um yfirtöku grunnskólans á árinu 1998 var 
grunnur framlaga jöfnunarsjóðs vegna grunnskóla grundvallað á útsvarstekjum 
sveitarfélaga. Nú er svo komið að lögum er breitt einhliða þannig að tekjuhá 
sveitarfélög fá ekkert úr jöfnunarsjóði vegna grunnskóla. Sveitarstjórn Grímsnes og 
Grafningshrepps hefur komið athugasemdum á framfæri vegna þessara breytinga en 
ekki hefur verið tekið tillit til þeirra athugasemda. Gerðar eru verulegar athugasemdir 
við þessi samskipti og eru til þess fallin að traust milli ríkis og sveitarfélaga um 
fjárhagslegar skuldbindingar eru ekki eins og best verður á kosið. Þessi ráðstöfun 
hefur í för með sér að tekjur sveitarfélagsins hefur minnkað um 30 til 35 milljónir á ári 
vegna þessarar ráðstöfunar. Sveitarstjórnum er gert að vinna 3 ára áætlanir og lýsir 
þessi ráðstöfun ríkisins að það er á litlu að byggja vegna framlaga ríkisins milli ára.


